VJAĠĠ APPOSTOLIKU TAL-QDUSIJA TIEGĦU FRANĠISKU

F’KUBA, FL-ISTATI UNITI TA’ L-AMERIKA

U ŻJARA LIS-SEDE TA’ L-ORGANIZZAZZJONI TAL-ĠNUS MAGĦQUDA

 (19-28 TA’ SETTEMBRU 2015)
TALBA TAL-QDUSIJA TIEGĦU FRANĠISKU LILL-VERĠNI TAL-KARITÀ

Santwarju tal-Verġni tal-Karità del Cobre (Santiago de Cuba)

It-Tnejn 21 ta’ Settembru 2015
O Verġni tal-Karità del Cobre,

Patruna ta’ Kuba!

Iħarsek Alla, Marija,

mimlija bil-grazzja!

Int il-Bint maħbuba tal-Missier,

l-Omm ta’ Kristu, Alla tagħna,

it-Tempju ħaj

ta’ l-Ispirtu s-Santu.

Ġorr fl-isem tiegħek,
o Verġni tal-Karità,

it-tifkira ta’ Alla li hu Mħabba,

tal-kmandament ġdid ta’ Ġesù,

sejjaħ fuqna mill-ġdid l-Ispirtu s-Santu:

imħabba msawba fi qlubna,

nar imkebbes ta’ l-imħabba

mibgħut f’Għid il-Ħamsin

fuq il-Knisja,

don tal-ħelsien sħiħ

ta’ wlied Alla.               / ...
Imbierka inti fost in-nisa
u mbierek il-frott

tal-ġuf tiegħek, Ġesù!

Int ġejt iżżur

il-poplu tagħna

u ridt tibqa’ magħna

bħala Omm u Sinjura ta’ Kuba,

fil-pellegrinaġġ tagħha

tul il-mixja ta’ l-istorja.

Ismek u x-xbieha tiegħek

huma mnaqqxa

fil-moħħ u fil-qalb

tal-Kubani kollha,

fil-Patrija u ’l barra minnha,

bħala sinjal ta’ tama

u l-qalba tax-xirka bejn l-aħwa.

Qaddisa Marija, Omm Alla

u Ommna!

Itlob għalina
quddiem Ibnek Ġesù Kristu,

idħol għalina

bil-qalb tiegħek ta’ omm,

imfawra

bl-imħabba ta’ l-Ispirtu.

Kabbar il-fidi tagħna,

ġedded it-tama,

kattar u qawwi

fina l-imħabba.

Ħares il-familji tagħna,
żomm idejk fuq iż-żgħażagħ u t-tfal,

farraġ lil dawk li qed ibatu.

Kun omm tal-fidili

u tar-ragħajja tal-Knisja,

mudell u kewkba

ta’ l-evanġelizzazzjoni ġdida.              /...

Omm tar-rikonċiljazzjoni!
Iġbor mill-ġdid flimkien lill-poplu tiegħek

imxerred mad-dinja.

Agħmel min-nazzjon Kuban

dar ta’ l-aħwa

biex dan il-poplu jiftaħ beraħ

il-ħsieb tiegħu, il-qalb tiegħu

u l-ħajja tiegħu għal Kristu,

il-Feddej waħdieni,

li jgħixu u jsaltan mal-Missier

u ma’ l-Ispirtu s-Santu,

għal dejjem ta’ dejjem.

Amen.

miġjuba mit-Taljan għall-Malti minn Francesco Pio Attard

